
O LE FAITAUGA O PALAPALA A MALO
1. A lua (2) i’a, ua ta’u o le luagalau

2. A luasefulu (20) i’a, ua ta’u o le laulua

3. A lua (2) pa’a po o ula, ua ta’u e lua tu’e 

4. A luasefulu (20) pa’a po o ula, ua ta’u o le tu’e lua

5. A sefulu (10) ‘ulu, ua ta’u e fuāgafulu le maualuga

6. A luasefulu (20) ‘ulu, ua ta’u e fualua le maualuga

7. A selau ‘ulu (100), ua ta’u e fuaselau le maualuga

8. A lua talo (2), ua ta’u e luagamata

9. A sefulu talo, ua ta’u o le matāgafulu

10. A luasefulu talo, ua ta’u e matalua

11. A selau talo, ua ta’u e mataselau

12. A lua ogāufi, ua ta’u e luatoloufi po o le lua’au

13. A luasefulu ufi, ua ta’u e pu’elua, pe tololua ufi, pe ‘aulua ufi

14. A tuu faatasi talo, fa’i, ‘ulu, ma ufi i se ‘ato, ua ta’u o le ‘atolīlī
15. A lua lupe, ua ta’u e luafua

16. A tele lupe, ua ta’u o le fuifui

17. A sefulu atu (i’a), ua ta’u e tinolua pe lua ‘aui

18. A luasefulu atu, ua ta’u e tinolua pe lua ‘aui

19. A sefulu malie, ua ta’u e sefulu le ‘ata

20. A luasefulu malie, ua ta’u e ‘atalua

21. O laumei, e ta’u o i’a sā, o i’a a tamāli’i

22. A sefulu ‘ofu palolo, ua ta’u e ‘ofuagafulu

23. A luasefulu ‘ofu palolo, ua ta’u e ‘ofulua

24. O palusami/lu’au, ua ta’u o le ‘otomalesau

25. O meleni, fala’aina, fa’iotā po o fa’ipala, e ta’ua o fua o fa’a’ele’eleaga, po o fua o velevelega

26. O fa’ausi e ta’u o pua’alēvaea, po o le momoemaleusi

27. O le taufolo e ta’u o le fatumalemo

28. O le pua’a la’itiiti e ta’u o le lafu

29. O le pua’a telē e ta’u o le manufata, ae a ola ua meaituā’olō
30. A sefulu niu e ta’u ua sea’ea le vailolo

31. A luasefulu niu e ta’u ua lua’ea le vailolo

32. O povi e ta’u o manu papālagi

33. O paelo e ta’u o tā’aifā

